
[bookmark: _GoBack]1. Անհրաժեշտությունը, ընթացիկ իրավիճակը և խնդիրները. 
 	Նախագծի ընդունումը պայմանավորված է  Վերակառուցման և զարգացման եվրոպական բանկի (ՎԶԵԲ) աջակցությամբ իրականացվող Երևանի քաղաքային լուսավորության դրամաշնորհային ծրագրի (ծրագիր` 1157, միջոցառում՝ 12004) շրջանակներում աշխատանքների բնականոն ընթացքի ապահովմամբ: 
ՎԶԵԲ-ի աջակցությամբ իրականացվող Երևանի քաղաքային լուսավորության դրամաշնորհային ծրագիրը (ծրագիր` 1157, միջոցառում՝ 12004) նախատեսված է ՎԶԵԲ-ի և Արևելյան եվրոպայի էներգախնայողության և բնապահպանական գործընկերության ֆոնդի (E5P) վարկային և դրամաշնորհային միջոցներով իրականացվող Երևանի քաղաքային լուսավորության ծրագրի տեխնիկական աջակցության համար, որի շրջանակներում կատարվում են վճարումներ շինարարական աշխատանքների տեխնիկական հսկողության ծառայությունների համար։ 
2022 թվականի բյուջետային տարվա ավարտին նախատեսվել են համապատասխան միջոցներ ընթացիկ կատարողականների շրջանակներում վճարումներ կատարելու համար, սակայն, խորհրդատուի պայմանագրի ժամկետի ավարտով պայմանավորված, տեղի է ունեցել ժամկետի երակարաձգում, որը հաստատվել է միայն տարվա վերջին օրով և վճարումները տեղափոխվել են հաջորդ բյուջետային տարի, ուստի անհրաժեշտություն է առաջացել կատարել փոփոխություններ նույն ծրագրի ներքո բյուջետային հատկացումների շրջանակներում։         
	2. Ակնկալվող արդյունքը, կարգավորման նպատակը և բնույթը.
Սույն նախագծով նախատեսվում է 1157 ծրագրի 12006 (Եվրոպական ներդրումային բանկի աջակցությամբ իրականացվող Երևանի էներգաարդյունավետության ծրագրին պետական աջակցություն) և 12014 (Եվրոպական միության հարևանության ներդրումային բանկի աջակցությամբ իրականացվող Երևանի մետրոպոլիտենի վերակառուցման երկրորդ դրամաշնորհային ծրագիր) միջոցառումների հաշվին ներգրավել 18.1 մլն ՀՀ դրամի չափով միջոցներ 1157 ծրագրի 12004 (Վերակառուցման և զարգացման եվրոպական բանկի աջակցությամբ իրականացվող Երևանի քաղաքային լուսավորության դրամաշնորհային ծրագրի կատարման ապահովում) ծրագրին՝ պայմանագրով նախատեսված վճարային պարտավորությունները ժամանակին կատարու համար։ Ֆինանսական միջոցների նվազեցման արդյունքում չեն խաթարվի նշված միջոցառումների գծով ի սկզբանե նախատեսված աշխատաքները։

3. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է Երևանի քաղաքապետարանի և ՀՀ տարածքային կառավարման և ենթակառուցվածքների նախարարության կողմից:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.

Նախագծի ընդունման կապակցությամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չեն նախատեսվում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Որոշման նախագիծը բխում է ՀՀ ԱԺ 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026թթ. Ծրագրի 
«6 տարածքային կառավարում և տեղական ինքնակառավարում» բաժնից:
     Հանրապետության բոլոր բնակավայրերում համաչափ և կայուն զարգացում ապահովելու, բնակչության բարեկեցությունը բարելավելու, բնակավայրերն ավելի հարմարավետ ապրելու և գործելու կենսամիջավայր դարձնելու, ինչպես նաև գործարարության և ներդրումների համար բարենպաստ միջավայր ստեղծելու նպատակով համայնքների տնտեսական և սոցիալական ենթակառուցվածքների զարգացմանն ուղղված սուբվենցիաների տրամադրման գործընթացի բարելավում և շարունակության ապահովում:



